
schefte, gemechte oder ‘ordenung eyns' oder mer in eyngerley weise verrucken
oder gekrencken mochten dieselben nachgetan geschefte sullen kein macht noch
kraft haben noch gewynnen, weder mit gerichte noch op gerichte,
noch werntlichen in kein weise, sundern dise obgeschriben geschefte,
gemechte und verpundniisse, sullen in jren mechten und kreften vestiglichen be-
steen und bleyben, als sic in disem brive begriffen sein und geschriben steen on
alles geverd. Auch haben wir berett, und beteydingt, das die teylung, ordenung
und saczung, die dann der obgenant unnser lieher Herre und vater Marggrave
Fridrich seliger zwischen den obgenanten unsern brudern Marggrave Fridrichen
dem elteren und Marggrave Fridrichen dem Tungern gesatzt, getan und verschriben
hat, gantz abgetan sulle sein und furder, von in iren crben und erbnemen nicht fijr-
geczogen noch geprauchet sol werden, in kein weise, sunder es sol nu furder bey
der obgeschrieben saczung und ordenung bleyben, die wir dann zwischen den obge-
nanten unnsern brudern, iren erben und erbnemen in disem brive gesaczt, beteydingt
und verschriben haben, on alles geverd. Und des alles wie obengeschrieben steet und
begriffen ist, zu einem waren urkunde, haben wir obgenanten Marg Grave Johans
und Marg Grave Albrecht als teydingsleute unnser Insiegele wissentlichen an disen
brive hencken lassen. - Geben zu Mulhausen, nach Cristj gepurt viertzehenhundert

Jjare, und darnach im sybenundvierczigisten jare, am sonnabend nach des heyli-
gen creucztage erhdhung.

(Or.-Perg. mit zwei anhiing. Siegeln im Kgl. Hausarchiv zu Berlin,
Anl. NN. Desgl. in Oelrichs Beitrigen §. 133 ff.)

geistlichen

Theilung, Ordnung, Satzung, Vertrag, Einigung d. d. K¢ln an der Spree
am Tage St. Matthii (24. Februar) 1473.

(Aus dem kéniglichen Hausarchive.)

Wir Albrecht von gots gnaden, Marggrave zu Branndemburg, des heiligen
Romischen Reichs Ertzcamrer und Curfurste, zu Stettin, Pomern der Cassuben
und Wenden Hertzoge, Burggrave zu Nuremberg und Furste zu Riigen etc.
Bekennen und thun kunt offennlich mit diesem brive vor allermeniglich die in
sehen, oder horen lesen, Seyemaln Wir durch die gnad nnd zugabe des almechti-
gen gots, zu der wirde und hohe deg Curfurstenthumbs der Marck zu Brandem-
burg, und auch zu denselben, und andern unnsern Lannden und Herschafften,
die wir haben, kommen sind bey den sich unnser lieb Briider, und wir, seint
unnsers lieben Herrn und vaters seliger und loblicher Gedechtnies tode, als lob-
lich Curfursten und Fursten des heiligen reichs bey und neben einander in
solcher briiderlicher treu, lieb und eynigkeit dermaB gehalten haben, das die-
selben unnser Curfurstenthumb, Lannd und Leute mit der hilff gotes, und auch
durch solchs in erber fiirstenlicher regirung und gutem wesen mit merung und

auffung, auch gliickseligem zunemen derselben unnser Lannd und Leut also ge-
halten sind, das wir der gotlichen Maiestat billich der und aller gnaden, uns
barmhercziglich mitgeteilt, lob, ern und danck sagen, zusambt dem, das wir da-
bey auch méglich vor augen halten, zu hertzen nemen, und betrachten sollen,
die grossen treu und lich, so der obgenant unnser lieber Herr und vater seliger,
zu unnsern lieben briidern und uns, als seinen Stnen, anch den obgedachten
seinen Curfiirstenthumen , firstenthiimen, lannden und leuten gehabt, und uns
bey seinem leben geaynet, und in fruntlich und briidderlich vertracht gesatzt hat
nach laut den brive und verschreibung, von seiner lieb darumb gemacht und
auBgegangen, wie es nach seinem tode, zwischen unnser gehalten werden, und
beyeinander sitzen sollen etc. des sich dann diesclben unnser lieb briider und
wir, bis in Iren tode also gegeneinander gehalten und groBlich empfunden
haben, das uns allen und unnseryeds landen und leuten mercklicher nutz und
fromen davon erwachsen und komen ist, besunder gegen den mercklichen, swe-
ren, geswinden, und grossen ansetzen, die denselben unsern licben briidern seli~
gen und uns, seint unsers lieben herrn vaters tode zu manigfeltig weiB, bey unn-
sern regirenden zeiten, zugestanden, begegent und erczeigt sind, und der sich
unnser yeder, mit gotes und des anndern, auch seiner lannd, leut und der seinen
trost und hilff, die wir allwegen auB briiderlicher lieb und treu, auch der hohen
guten und vleissigen betrachtung nach die der obgnant unnser lieher herr und
vater uns allen und den lannden zugut, durch das fiirnemen zwischen unnser
aller seinen Sénen wie obgemelt ist, gehabt hat hertzenlich und getreulich an-
einander erczeiget und bewisen, also uffgehalten haben, das wir biBher dadurch
bey unnsern landen und leuten bliben, die dadurch gemeret und nicht gemyndert
sind, das alles angesehen und auch, dieweil wir nu derselben unnserr Curfiirsten-
thumb und fiirstenthumb lannd und leut, einiger regirer, und fiirste sind, und
uns der almechtig got, von seiner gotlichen miltigkeit mit Sonen, die noch in
leben sein, begabet und begnadet hat, sein wir nit mit kleiner sorgfeltigkeitt
fiirdrechtig, sie bey unnserm leben nach unnserm hochsten und besten verstent-
nus auch zuversorgen, und fiirzunemen, wie es, dieweyl wir Ieben und nach
unnserm tode mit denselben unnsern Sonen und kinden, die wir itzund haben,
und hirnach iiberkomen mochten, und auch mit den furstenthumen und lannden,
die wir nach unnserm tode lassen, besteen und gehalten werden sol, zu unnserm
auch Irem und derselben lannd nutz fromen und besten, als wir uns des dann
denselben unnsern kinden, auch der herschaft und den lannden schuldig zusein
erkennen. Und nachdem wir aus dem eegedachten unnsers lieben herrn und
vaters seligen guten, Ioblichen, niitzlichen und woldinenden fiirnemen cmpfint-
lich worden sind, was uns gebriidern, seinen Sénen und den lannden nutz und
guts dorauB entstanden ist, So haben wir denselben seinen fuBstapffen nach zu-
volgen, mit willen, wissen, und volwort der hochgebornen fursten unnser lichen
Stne herrn Johannsen und herrn Fridrichs, als der eltsten, durch besserung,
frides, nutz, aufoemens und merung willen, Ir selbst, auch unnser und Irer land
leut und giiter geordent, gemacht und gesatzt, ordnen, machen, setzen, und wél-
len, auch mit und in kraft ditz briefs, das es zwischen den obgenantn unnsern

“Stnen und kinden die wir itzund haben, und hirnach iiberkomen mogen, sol ge-
halten werden, wie hernach eigentlich von wort zu wort, in disem bt;ivé beﬂﬁf-
fen und geschriben stet, als dann die obgenantn unnsere Sone, MarggravecJo-
.ha?uns "und Marggrave Fridrich solcher unnser ordnung und satzung mit rechter
willekiire und freyem gutem willen, cingegangen und die also, und wie hernach
geschriben stet, fiir sich und ire crben, stete, veste und unverbri,ichenlich zu halten
zugesagt und mit hantgebenden treuen an rechter gesworener eid stat, gerett, ge-
l?bt und versprochen haben, So haben wir und auch die hochgeborn furstin un,nser
liche gemahel Frau Anna Marggrefin zu Brandemburg ete. mitsambt den obgnantn
unnsern zweyen eltsten Stnen, Marggraf Johannsen und Marggrave Fridrichen, uns
de.r anndern unnser Sone Irer bruder, diec wir itzund haben, auch der kind(’er 50
Wir noch kiinfftiglich iiberkomen mogen, gemechtiget, dise unnser teylung, ordnung
satzyng, verdracht und eynung getreulich zuhalten, wie hernach eigentlich ge-
schriben stet: Zum ersten, so ordnen, setzen und wollen wir, das nach unnserm
tode, den der almechtig got, nach seinem gotlichen willen, zu der sele seligkeit
lang 'zuverhiiten, geriich, unnserm eltsten Sone Marggrave Johannsen, und seinen
menlichen elichen erben, ol er die gewynnen, und nach seinem Abgang hinder
Im verlassen wiirde, die Marck zu Brandemburg, mit allen Iren Lannden, Leu=
ten Slossen, Steten, Wiltpennen, Zollen, gleiten, gerichten, manschaften, Lehen-
schafftn, obrikeiten, freiheitn, gerechtigkeiten, und allen anndern zugehorungen
ge.istlichen und werntlichen nach laut unnsers lieben herrn und vaters seligenl
tellbrief. und darczu auch alle die lannd Stete, und SloB, mit Ir aller und ydes
cren, \Vl?den, niitzen, rentten, pechten, zinsen, giilten, herlichkeiten und zugeho-
rungn die scint unnsers lieben herrn vaters teilung, zwischn unsern briidern se-
ll'gen und uns gescheen!), Zu der Marck zu Brandemburg komen und bracht
31;?1, iltai ein t(jiil sein und demselben unnserm Sone Marggrave Johannsen, als
eltsten, und seinen menliche i g
das lannd zu Francken mit allgﬁ esléfxlllce: gf:sesnenm]gfcieznszal;lSstsl(izftse(;L Lseoh:;:-l

]S‘CTLH‘ED, Wildpennen, Zollen, gleiten, gerichten, obrigkeitn, gerechtigkeitn, her-
I:;Chelltne:h 1;;1(1 aller ander zugehorung, geist]icl.)er unc! we.rntlicher wie wir das
T dieaho;l;ierfi lgben hixrn und vaters teilungbrive inngehabt haben, und

dann seint unnsers vaters seligen teilung der oIt scha ori

dann vormals gehabt und gen’omen iat u’nd aller ander herlichl 'tw htig
keit und zugehorung, auch dem uldei ,7 11 ( Tr oGS, geregiie”
reich wnd g o » au ~,g ‘aein Zoll zu Francken, den lehen zu Oster-
: am heine, der annder teil sein, und das Lanndt uff dem gebirge und
11111 der Voytlfmnd, mijc den andern zugeslagen stucken unter dem gepirge und
allen und iglichen, seinen Steten, Slossen lehenschefften, manscheften und zuge-

ten, zinsen, giilten, wiltpennen, zollen, gleiten, gerichten, herlichkeiten, obrikeiten,
und gerechtigkeitn, als dann solchs alles und yedes unnser lieber bruder, Marg-
grave Johanns seliger, nach ausweisung der versiegelten teilbrive von unnsern
vater seligen dariiber ausgegangn, inngehabt hat, sol der Dritt teil sein, und dic
bede itzgenantn lannd zu Francken und uff dem gebirge, sollen zwischen den
anndern unnsern zweyen Stnen, Marggrave Fridrichen und Marggrave Sigmun-
den, oder Ir yedes menlichen elichen erben, ob sie davor abgangen wern, und
die hinter In verlicssen, nach unnserm tod uff ein loB geteilet werden, und welchs
Ir yedem durch das lo8 zufellet, sol er fur seinen teil annemen, innhaben und
behalten, one allerley einrede oder widerwertigkeit. Doch so sollen alle Berck-
werck, die man in beiden landen zu Francken, und uff dem gebirge itzund hat,
oder hinfir gefunden wurdn, auch das keiserlich Lanntgericht zu Nuremberg
den zweyen unnsern Stnen, die dieselben zwen teil zu Francken und uff dem ge-
birge haben werden, und Iren menlichen elichen erben gleich zusteen, uff das
sie dieselben Ir land und leut desterbas gehalten, Hanthaben schiitzen und
schirmen mogen. Sich sollen auch die gnantn unnser Sone alle und Ire erben
bey unnserm leben, und nach unserm tode, eins tittels gebrauchen und schreiben,
und Helm und schilt gleich fiiren. Aber nach unnserm tode, den got lang vor-
hiite, sol unnser Sone Marggrave Johanns, als der Curfiirste oder ob cr mit tod
abgieng, do der allmechtig got lang vor sey, sein eltster leiplicher elicher Son,
ob er den einen oder mer hinter Ime verlieB, oder ob er on menlich elich erben
stiirbe, der auB den andern unsern Sonen obgnant, der die Marck innhaben
wiirde, den zepter fiiren, und sich schreiben des Heiligen Romischen Reichs
ErtzCamrer und Curfurste mitsambt den andern titeln wie er sich vor geschriben
hat, und sollen sich die anndern des titels zuschreiben, und der wapen zufiiren
gebrauchen, wie vorstet. Wir orden, setzen und wollen auch, das die obgnanten
unnser drey Sone Marggrave Johanns, Marggrave Fridrich, und Marggrave Sig-
mund, alle und Ir yeder von den obgeschriben lannden allen in der Marck zu
Brandemburg, im lannd zu Francken und uff dem gebirge, erbhuldigung haben,
der miteinander in gesamelter hant sitzen, die auch semptlich vom Reich em-
pfahen und baben sollen, als wir und sie des Ioblich gefreyet, und privilegirt
sind, und sol In Ir yedes zugeteiltem lannd, so wir mit tode abgangen seind,
von der lantschaft und undertanen gemeiniglich die huldigung, die sie Iryeden
thun, also gescheen und genomen werden. Wir huldigen, globen, sweren und
thun, dem Irleuchten Hochgebornen fursten und herrn, herrn Johannsen, Marg-
graven zu Brandemburg, des heiligen Romischen Reichs ErtzCamerer und Cur-
fursten etc. unnserm gnedigen herrn, und seinen menlichen leibs lehens erben,
zuvoraull, und darczu auch den Irleuchten Hochgebornen fursten und herrn,
herrn Fridrichen und herrn Sigmunder, Marggraven zu Brandemburg etc., ge-
bridern, und Irn menlichen leibs lehens erben ein rechte Erbhuldigung nach
laut veterlichs vertrags und keiserlicher versamlung, wie dann solehs die brive
dariiber ausgangen, eigentlich zuerkennen geben, und innhalten dem obgenantn
unnserm gnedigen herrn Marggrave Johannsen und seinen menlichen leibs lehens
erben zuvoraus, und so er nymer wer, auch nicht menlicher leibs lehens erben

hinter Im verlies, den obgnantn seinen briidern, und Irn leibs lehens erben, als
unpsern natiirlichen erbherrn getreu, gewirtig und.gehorsam zusein, Iren fromen
zuwerben, und Iren schaden zuwenden, getreulich und on geverde, als uns got
helff und die heiligen. Also sol Ir iglicher herr, die huldigung in seinem teil
lannds nemen, und dic uff In und sein erben zuvoraus, und darczu auch uff die
andern seine briidere und Ire erben gescheen lassn, wie vor geschriben stet, da-
mit sie der nach laut ditz unnsers vertrags allwegen miteinander in Versam-
lung sitzen und bleiben, getreulich und ongeverde. Welcher auch fur und fur
unter unnserm geslecht zu einer yeden zeit der Curfurstc ist, der sol von Romi-
schen keisern, konigen und kurfursten sein bestetigung, von sein als eins Cur-
fursten und von aller seiner erben, bruder, und Ir erben und vettern wegen,
samentlich nemen, umb ursachen willen, die nicht not sind zuschreiben und ob
es zu fellen kome das der gnantn unnser Sone einer oder zwen mit tod ab-
giengn, und einen oder mer menlicher elicher leibs erben hinter In verlassen
wiirden So sol iglicher Son seinen vater erben, ob es Ioch!), ee wir mit tod ab-
gangen sein zu dem falle kome, sol gleichwol nach unnserm tode, iglicher elicher
Son seinen vater erben, ob wol derselb sein vater ee dann wir mit tod ab-
gangen were. Wo aber geschee das der obgenantn unnser dreyer Séne einer oder
mer, die wir itzund haben, bei unnserm leben stiirbe etc., und nicht menlicher
elicher erben hinter Im verlieB, so wollen wir doch, wo wir anders dannoch drey
Stne haben, das die dreyteil mit denselben unnsern dreyen Stnen, und Ir iglichs
menlichen elichen leibs erben gehalten  werden sollen, wie vorstet doch ob es zu
dem falle kome, das unnser Sone Marggrave Johanns, dem als dem eltsten das
Curfurstenthumb und die land der Marck zu Brandemburg, wievorgeriirt ist, zu
seinem teil werden sol, vor den obgenanten unnsern Sonen seinen briidern mit
tod abging, und nicht menlicher elicher leibs erben nach Im verlies, So ist unn-
ser meynung, orden, setzen und wollen auch, das alsdann der eltst unnser Sone
nach Im haben sol das Curfiirstenthumb uud die lannd der Marck zu Brandem-
burg an seines teils stat, den er hett oder der Im wie obstet gefallen solt, und
der elter unnser Sone der geistlich worden sein solt den wir hetten und liessen,
sol an sein stat zu dem teil, den er im lannd zu Francken, oder uff dem gebirge
gehabt hett oder Im werden solt komen und darbey bleiben, on der anndern
Irrung, eintrege oder hindernus, und sol damit fur und fur gehalten werden,
von einem unserm Sone, uff den anndern, doch das nicht mer dann drey die
eltsten unnser Sone, der obgenantn dreyer land, werntlich regirend fursten sind,
und Ir iglichs und seiner erben halben gehalten werden, wie obbegriffen ist.
Liessen wir aber nicht mer dann zwen werntlich Séne, und dic anndern wern
mit tod abgangen, das sie nicht menlich elich erben hinder In verlassen hetten,
und das die tiberigen unnser Stue, als tieff geistlich worden wern, das sie nymer
werntlich werden mochten, so sol die Marck zu Brandemburg, mit allen Irn zu-
gehorungn, wie obgeriirt ist, ein teil, und beide lannd zu Francken, und uff dem
gebirge der annder teil sein, und sol der eltst unnser Sone die wale haben zu-

nemen, welchen der itzgnantn teil einen er wil, und welchen er nymbt, sol der
ander teil dem anndern seinem bruder volgen, und yeder teil bey seinen eren,
wirden, nutzen, rentten, zinsen, giilten, herlichkeiten und zugehorungen unver-
endertt bleiben, und kein teil dem anndern nachgeben als ob sein teil besser
oder niitzlicher dann der annder sein solt, doch ob in dem teil lanndes icht
schuld wern, die der verstorben gelassen hett, die sollen sie gleich miteinander
beczahln, angesehen, das sie die parschaft wie hernach stet, gleich miteinander
teiln sollen. Ob es auch zu solchem falle kome, dieweyl der gnant unnser Sone
Marggrave Johans lebte, und das er, als der eltste den einen teil beider lannd
zu Francken und uff dem gebirge welen und nemen wolt, so sol er dem anndern
seinem bruder, oder seinen menlichen erben, das lannd der Marck zu Brandem-
burg, lediglich, unversatzt, und unverpfant, dagegen ein und iibergeben, sunder
arglist und ongeverde. Sie sollen auch in der nachvolgenden eynung mitein-
ander sitzn und bleiben, und ob es zu dem falle kome, das got der almechtig
gnediglich geruch zuverhiiten, das nicht mer, dann ein Sone werntlich, und die
andern so tieff geistlich wern, das sie nicht werntlich werden mochten, so sol
derselb werntlich Sone und seine erben, die lannd in der Marck zu Brandem-
burg, auch zu Francken und uff dem gebirge alle mit allen Iren zugehdrungen
besitzen Innenhaben und behalten, und die geistlichen an denselben lannden und
leuten allen und yeden keinen teil haben. Wir setzen, orden, machen und wol-
len auch, ob wir durch die gnade und gabe des almechtigen gottes mer, dann
drey Sone, auch tochter nach unnserm tode hinder uns unberaten verliessen,
das die anndern unnser Sone Ir bruder semptlich, dieselben unnser unberaten
Sone und tochter miteinander beraten helffen sollen die Stne alle in -geistlich
steende, und die unberaten tichter in geistlichen oder weltlichn steenden, wie
wir dann das geordent hetten, zu versehen, oder ob wirs nit geordent hetten,
wie sie aufi briiderlicher treu erkenntten welche unnser tochter auch beraten,
und nicht auBgericht wern, die sollen sie sambtlich aulirichten, des des man
sich von Iren wegen verschriben, und verpflichtet hat, angesehen, das dieselben
unnser drey werntlich Sone alle bereitschaft, golt und Silber, gemiintzt und un-
gemiintzt , unter sich gleich teiln sollen, einem als vil als dem andern, wo Ir
annders sovil in leben seint. Wern Ir aber mynder, desgleichn, aber mit den
kleinaten und silber geschirr, das wir oder unnser Sone in der Marck zu Brann-
demburg iiberkomen sol in der Marck bleiben und was wir, oder unnser Stne
des in den lannden zu Francken, und uff dem gepirge iberkumen, sol dabey
bleiben, und die so geistlich bleiben, es sein Sone oder tochter, siillen nichts
doran haben. Doch orden, setzen und wollen wir, alle dieweyl unnser unbera-
ten Sone einer oder mer, der oder die, als obsteet, geistlich werden sollen, mit
Bisthimen nicht versehen sindt, das die andern Ir briider, die werntlich sein,
und die landt, wie obgeriirt ist, innhaben, sie zu schule oder uff Iren Pfriinden
versorgen, und Ir einem einsyeden jars tausent Reinisch guldein geben sollen
solang bis sie mit Bisthimen verschen werden. Und den tochtern 50 zu geist-
lichen stand, und in closter kommen, sillen unnsere werntlich Sone, Ir briider,
Ir yede mit zweyhundert Reinischn guldein leipgedings versorgn. und versehen,

i a o

]




684 VIIL  Theilung, Orduung, Satzung, Vertrag, Linigung 150

ongeverde. Wir orden, meynen, sctzen und wolln auch, das unnsern tichtern,
die wir nach unnserm tode hinter uns unberaten verlassu] auch die tochter, dlL
unnser Sone elich iberkumen und in elich steend berftten wiirdn, Ir dheiner
iiber zehen tausend Reinisch guldin zu heiratgut pflichtig sein sol, z.uﬂeben dar-
czu eine zimliche fertigung, nach Irer briider oder vaters, die oder der sie also
beraten wiirden, eren, und das sich auch Ir yede, ee sie elich beygeslaffen hat,
nach aller notdurfit in der besten form, verczeihen sol, veterlichs miiterlichs und
briiderlichs erbs, doch sol er weder lannd oder leut darczu vergeben; Wo auch
der obgenantn unnser eltsten dreyer Son, Marggrave Johanns, Marggrave Frid-
rich, oder Marggrave Sigmund, einer oder mer, on menlich elich erben, dieweyl
wir lebtten abgingn, so wéllen wir doch in obgeschribner maB, das die eltsten
dornach werntlich wcrden damit allwegn drey, soferrn Ir anderb so vil sind,
werntlich bleiben; sein Ir dann zwen, dieselben zwen teil haben, und es halten
nach laut des altels, und wievorstet, ongeverde. Wir orden, maynen, setzen und
wollen auch, das keiner unnser Sone, noch Ir keins erben von den obgenantn
unnsern landen, leuten, Slossen, Steten oder Iren zugehorungn, noch anderm das
sie von uns ererben, nichts, noch keinerley vergeben, oder uff felle noch zu wur-
tet versetzen oder verkauften sollen, bey den obgedachten pflichten. Sie sollen
des auch weder semptlich oder sunderlich kein macht habn zuthunde in kein
weis. Was sie aber zu den landen bringen, oder das In von angefellen zustiinde,
mit demselben mégen sie handeln, nach alter loblicher gewonheit. Was auch Ir
iglichem so er elich wirdet zu seiner hausfrauen Heiratguts zusteen wirdet das
sol er behalten, und in seinem teil landes anlegen, und gebrauchen nach seinem
nutz und besten, on der andern eintrage Irrung oder hindernus. Dagegn sol
er auch dieselben sein hausfrauen in seinem teil lands verweisen, on entgeltnus
der andern seiner briider, und Ir erben, on alles geverde. Der obgnant unnser
Sone sol auch keiner dieweyl wir in leben sind, kein schuld machen. Welcher
die aber machen wiird sol er selbst nach unnserm tod von seinem teil beczaln,
on hilff oder entgeltnus der andern. Was aber wir schuld verliessen, oder nach
unnserm leben machten, durch uns selbst oder unsern bevelh, die sollen sie gleich
miteinander beczaln, nachdem sie das golt und silber, gemiintzt, und ungemiintat,
wie vorstet, gleich miteinander teiln. Und umb allen hauBrat, auch allen ge-

czeug von haubtpiichsen, und andern piichsen und geschoB, pulfer, stein, pfeyl,
und anders das darczu gehort, wollen, setzen, und orden wir, was des alles und
yedes in der Marck zu Bra,ndemburg ist, das es unnserm Sone der die Marck
innen haben wirdet und bey denselben landen bleiben sol, so sol desgleichen
aller hauBrate und aller geczeug, von piichsen, pulver, geschoB, und allem an-
derm darczu gehdrig, das wir unter und uff dem gebirge haben, bey denselben
landen bleiben und sollen es unnser beid Sone, den dieselben land zugefallen,
gleich miteinander teiln, ongeverde. Wir orden, setzen und wollen auch, das
alle privilegia von bullen hantfesten und andern briven zu der Marck zu Bran-
demburg und denselben landen gehorn, in der Marck bleibn, und durch den der
die Marck innenhat, der herschaft und den landen zugut, getreulich verwaret
werden sollen, wo und wie In das am aller bequemlichsten sichersten und

besten bediincket, so stillen alle pnvxleola bullen, hantvesten und ander brive
die zu den lannd zu Francken gehorn, zu Cado]tzpm und die so zu dem ge-
birg gehorn, zu Plassemberg ligen, und verwaret sein, In allen zugut, und zu
Ir iglichs notturft, so offt es sich begibt, cinem als gemein als dem andern, und
welcher der dreyer unnser Sone einer oder Ir crben, des andern privilegia, bul-
len und brive eins oder mer zu sein, oder seins lannds notturft in der Marck
zu Brandemburg, zu Francken oder uff dem gebirge notturftig sein wiirde, die
sollen Im von dem, oder den andern gelihen werdn. Doch so sie der gebraucht
hat dem sie gelihen weren, sol er sie dem oder denselben, der oder die Im sie
geschickt, oder gelihen hetten unverhindert zum fiirderlichsten widerschicken
und antwortn des dann der, der sie entlehent, dem der Im die Ieyhet, allwegen
einen gnugsamen bestalt thun und machen sol, das es also gesehee ohngeverde.
So sol es gehalten werdn mit dem huhrrthumb gefessen und andern gots
geczirden, also was des uff unnserm Slof zu Tangermunde, und im Slof zu
Colun an der Sprew ist, sol an denselben beiden enden unverruckt und unver-
endert bleiben, und was des zu Plassemberg ist, sol an demselben ende bleiben,
unverendert, got dem almechtigen zu lobe, den lannden zu gliickseligkeit und
In allen gemainsamlich zu eren und gut ﬂetleuhch und ongeverde. Auch orden,
setzen, meynen und wollen wir, ob der obgenantn unnser werntlichen Sén einer
stiirbe und unmiindig kinder, das allein Sone, oder Séne und tichter wern, hin-
der Im verlassen wiirde, so sollen der oder die andern sein werntliche briider
derselben kinder vormiinder sein, doch séllen sie in des verstorben bruders teil
landes, das denselben gelassen kinden zustet, Rete ordnen und setzen, die mit
dem Irn umbgeen und getreulich handeln, und das man auch von denselben
einsyeden Iars rechenschaft neme, und mit vleis darcin gesehen damit In das
Ir fiirgespart werde, und sie sollen auch denselben kinden das Ir ausserhalben
Ir der kinder selbs sachen, nichts onwerden ongeverde. Begebe sich aber das
Ir einer stirbe und lies keinen Son, newr tochter, und were cs der in der
Marck zu Brandemburg, so dann nach laut und Innhalt unnser ordnung, wie
vorstet, unnser eltster Sone nach Im an sein stat zu demsclbn lannd l;omet
sollen dieselben tochter auch von demselben lannd auBgesteurt, oder in geistlich
steend versorget werdn, mit der anczal und wie obbestimbt ist; Desgleichen
welcher unnser Sén eincr im lannd zu Francken oder uff dem gebirg mit tod
abging und newr tochter hinder Im verlassen wiirde, sol der eltst unnser Sone
der geistlich werden solt und an sein stat zu demselben teil lannds Lomet
desselben abgangen seins bruders nachgelassen Tochter, wie vorgeriirt ist, au8-
steurn, oder in geistlich steend versorgen. Kome es aber zu dem falle das
nicht mer dann zwen aull unnsern Sonen, die werntlich wern und bliben, da-
durch es zu den zweyen teiln, wievor geschriben ist, kumen miifit, und der eltst
unter In nach der wale die er haben sol, der einen nemen wiirde, welcher dann
des abgangen teil beheldet, desselben nachgelassen tochter sol er auch auBsteurn
und beraten wie vorstet; Desgleichen ob es den fale ergriff, das got gnediglich
verhiite, das zu den landen allen nicht mer dann einer werntlich und in leben
were derselb solt der andern abgangen tochter alle die sie hinder In verlassen

wiirdn beraten und auBsteuren, In obgeschribner mas, und es getreulich und
veterlich mit In halten, als ob sie sein leiplich Tochter wern, und uff das alles,
und auch darumb, das die gnantn unnser Sone und Ire erben kinfftiglich bey
solcher obgeschriben unnser verdracht ordnung und satzung auch sunst in all
wege dester briiderlicher, freuntlicher und eintrechtiglicher sein und bleiben
mogen, als dann unnser lieber herr und vater seliger solchs auch zwischen unn-
sern licben briidern und uns geordent, gesatzt und gemacht hat, dorauB uns
allen auch unnsern lannden und leuten vil guts entstanden ist, so orden, setzen
meynen und wollen wir, das die obgenantn unnser liebe Séne und Ir erben, bey
der pflicht und gliibde, die sie In vor und nach gerlirtermas angeczeigt, gethan
haben, ciner den anndern, mit gantzen steten, guten, waren und Briiderlichen
treuen, auch in besunderm gutem freuntlichen willen halten, eren, fiirdern, ver-
antwortten, und Ir einer des anndern schaden warnen und verhiiten, sein bestes
mit wortten und wercken getreulich virnemen, und aneinander zu Ir aller und
Iryedes noten, anstossen, kriegen, sachn und geschefitn, gegen meuiglich, nymants,
noch nichts dorinn auBgenomen, getreulich mit leib und gute lannden und leuten,
beholffen, geraten und beygestendig sein, mit Ir selbs leiben, zuczugen, zu ge-
sessen, oder zu teglichem kriege, wie dann, das dem oder den anndern am aller
fiirtreglichsten und niitzlichsten ist, und Im zu denselben seinen kriegen, sachen
und gescheflten am -basten dinen mag, als ob es Ir iglicher selbst beriirt, und
sein eigen sach were, als es auch ist und sein soll. Und auch sunderlich es
sich begebe, wie das geschee oder zukdme, das yemants, wer der oder die wern,
die die obgenantn unnser Séne oder Ir erben, von Iren obgeschriben lannden
und fiirstenthumen, semptlich oder sunderlich, die sie nach unnserm abgang
haben, oder hirnach iberkomen wiirden, oder von Iren obrigkeiten, frei-
heiten, gerechtigkeiten, Wiltpennen, gleiten, zbllen, gerichten, eren, wirden,
oder innhabenden lannden, leuten und giitern, dringen oder nétigen wolten,
Darczu sollen sie alle Ire erben ancinander mit gantzen treuen beholffen, bey-
gestendig und geraten scin, mit allem Irem vermégen, das Ir iglicher dabey
bleibe, getreulich und on alles geverde. Wenn auch Ir einer des von dem anndern
ermant wirdt, und Im also zuhiilff zuczeuhet sobald als dann derselb der gemanet
ist, des oder der anndern sciner briider oder seiner erben, dem oder den er zu
hilff zeuhet oder schicket, lannd beriirt, und darein mit seinem volck und zeug
kumet, so sollen der oder die von dem oder den er umb hilff gemanet wer, In
mit seinen volck und zeug, in seinen oder Iren kosten empfahen und annemen,
und In ongeverlich zimlich noturft geben, als lang er oder sein volck bey Im
ist. Was aber derselb der die hilff thut mit seinem volck in solchen kriegen
schadens empfieng und neme, denselben schaden allen solt er selbst leiden und
tragen, und darumnb an den oder die, den er zu hiilff geczogen wer, kein vordrung
haben noch thun In kein weif. Wiirden auch in solchn krigen, icht Slof oder
stete eins oder mer gewonnen, in welchs lannd das geschee, und inner oder
ausser lannds wer gelegen, sollen solch SloB dem, dem die volg und hiilff ge-
schicht, und seinen erben bleiben, uneinsprechenlich des oder der andern, die
Im zu hilffe geczogen wern, und seiner erben on alles geverde. So auch die

obgenantn unnser Séne oder Ire erben einer dem anndern zu dinst, oder in Iren
geschefften und sachen, zu felde komen, was sie damn gereisiger gefangner er-
oberten, und gewonnen, dieselben gefangen sollen untter In geteylet werden, nach
anczal der gereysigen, die Ir yeder im velde und dabey gehabt hett, one geverde.
Angesehen das Im Ir yeder selber fir schaden stet, was aber von Biirgern oder
gebauren gefangen, auch schatzung, prantschatzung oder annders das in ein
kiichen gehirt, erobert und gewonnen wurde, sol dem bleiben der den kosten
heldet und gibt, ongeverde. Und was nach altem herkomen der lannd an ein
peut gehort, sol doran folgen und gefallen, on eintrag unser Sone. Die obge-
dachten unnser lieb Sone, noch Ire erben sullen auch miteinander zu vehden
und kriegen nicht kumen, von keinerley sach, noch von yemants annders wegen,
sie selbst oder annder beriirende, sunder ob spenn oder zwitrecht zwiischen Im
entstunden, so sol Ir iglicher zwen seiner Rete darczu geben, und orden, und
die zu einem yeden mal, so offt des not geschee, und zu schulden kome, an ein
Stat derselben lannd am gelegensten zwischen. den soleh zwitrecht entstanden
were, zu tagen schickn, und mochten sich die vier nicht geaynen, so sol der
dritt Bruder ein obman sein. Wo aber der Briider nicht mer wern, dann die
zwen, zwitschen den die spenn und zwitrecht entstanden weren, sol der klagend
Bruder auB des anndern beerbten besessen Reten und mannen, in desselben
lannden gesessen, einen obmann kiesen und nemen. Und was dann die fiinff
oder der merer teil untter In umb solch Ir spenn und zwitrecht, nach clag und
antwort Im rechten erfinden, und erkennen ob sie sie sunst gutlich nit vertragn
mogen, dabey sol es alsdann bleibn, und von In und Iren erben in obgeschribner
mas also gehalten. Doch sol die rechtfertigung in der nechsten Jarsfrist geendet
werden, ongeverlich, und kein teil dem anndern das geverlich vercziehen. Auch
ob der obgnant unnser Sone oder Irer erben eins Ritter oder knecht, man oder
underthanen, geistlich oder werntlich bynnen oder ausser lannds gesessen, zu
des oder der anndern herrn, oder zu seinen, oder Irn Rittern, knechten, mannen
oder underthanen, geistlichen oder werntlichen personen zusprechen gewdonnen,
so sollen sich ritter, knecht und mann von dem oder den anndern herrn und
seinen rittern, knechten und mannen, vor des oder derselben herrn, dem oder
den sie zustunden, erberen reten an recht beniigen lassen. Were es aber gein
des oder der herrn eins oder mer underthanen, Biirgern oder gebaurn, oder
geistlichen personen, von dem oder den sol man sich an recht Dbeniigen lassen,
an den enden und steten und in den gerichten dorinn ein yeder gesessen ist,
und von den geistlichn an den enden do sie es pillich pflegen, und sol solchs
nicht weiter noch zu keinem unwillen oder veintschaft wachsen, oder geczogen
werden, in kein weise. Were es aber gegen einer gemeinen Stat, von den sol
man sich an recht beniigen lassen, von Irem Herrn dem sie zusteet, und seinen
erbern reten und iiber solch obgeschriben auf trege, sol auch der herren keiner
des anndern underthanen, weder geistlich noch werntlich inner oder (ausser)
landes gesessen, nicht vergewaltigen, oder verunrechten, on alles geverde. Wir
ordenn, setzen und wollen auch, das unnser obgenantn Sone oder Ir erben keiner
dem anndern nach seinen Slossen, Steten Lannden oder Leuten nicht stellen,
IIL 5. (10) 44

noch in keinem geverde, oder wider des anndern willen, Im zu schaden, die
nicht einnemen sol, sunder Jr iglicher sol des anndern Lannd, Leut und gut, so
getreulich, vleissiglich und ernstlich schiitzen, schirmen und hanthaben, als sevi.n
eigen Lanndt, Leut und gute, so offt des not geschicht, ohn alles geverde, Wir
orden, maynen, setzen und wollen auch, das die obgenantn unnser Siine,' und Jr
erben mit nymant keinerley puntnus oder eynung eingeen sollen, es sein dzu.m
die anndern unnser Stne, Jr Briider und Jr erben auch mit begriffen, oder sie,
Jr Lannd und Leute dorinn auBgenomen, alle arglist und geverde, hirinnen
gentzlich auBgeschiden, und darumb, das auch solchs alles und yedes also und
wie obstet, in allen seinen stiicken, punckten, artickeln, und Innhaltungen von
allen unnsern Sonen unb kindern, die wir itzund haben, und hirnach iberkomen
wiirden, “auch Jr aller und Jr yedes erben vestiglich und unverriickt gehalten
werde, on Jrrung oder eintrege. So mechtigen Wir Marggrave Albrecht obge-
nanter und wir Anna sein eliche gemahel Marggrefin zu Branndemburg, zu
Stettin, Pomern, der Cassuben uud Wenden Herczogin, Burggrefin zu Nuremberg
und Firstin zu Riigenn. Und wir Johanns und Fridrich, von denselben gnaden
gotes, Marggraven zu Branndemburg, zu Stettin, Pomern, der Cassuben 1‘1.nd
Wendn Herczogen, Burggraven zu Nuremberg und fiirsten zu Riigen, Jre Stne
uns alle semptlich miteinander, der anndern unnser czweyer Stne und Bx:iider,
Marggrave Sigmunds und Marggrave Jorgen, und auch der andern unnser kinder,
und geswistret die wir itzund haben, und durch die gnad und gape des almech-
tigen noch iiberkumen wiirden, bereden und versprechn auch fiir dleselpen unnser
kindere und geswistret alle in Irem namen und von Jren wegen mit zeitigem
rate und wolbedechtlich in krafft ditz briefs. So geredn, globen und versprechen
wir obgenante Johanns und Fridrich gebriidere fiir uns selbst, und unnsere
erben, bey unnsern fiirstenlichen wirden, eren und treue an eins rechten gesworn
eides stat, solch teilung, ordnung, satzung, vertracht und eynung wie hievor ge-
schriben stet, in allen Jren stiicken, punckten, artickeln und Innhaltungen, stete
veste und unverbrochenlich zuhalten, zuvole ziehen, und mit dheinen sachen,
handlungen oder teten, wie die yemants erdacht oder erfunden hett oder hirna.ch
ymmer erdencken oder erfinden kont oder mocht, dawider nymermer zu sein,
oder zu thun oder schicken getan werden, noch das yemants von unnsern wegen
zuthun bevelhen, verhengen oder gestatten, weder mit recht noch on recht geist-
licher oder werntlicher Richter oder gericht, in kein weis. Und ob yemants do-
wider sein oder thun wélt, dagegen getreulich und ernstlich beyeinander zu-
halten, mit lannden, leuten und allem unserm vermogn sunder alle arglist, und
genntzlich on alles geverde. Und des zu warem offenen urkunde steter haldung
und bekrefftigung alles obgeschriben, so haben Wir obgenante Marggrave Albrecht
Curfiirste Anna sein eliche gemahel, Johanns und Fridrich, Ir Sone, fiir uns, alle
unser erben und nachkomen, unnser igliches sein Innsigel an disen brive lassen
hencken. Gescheen und geben zu Colne an der Sprew am Mittwoch sand Mathias
des heiligen Zwelfiboten tag, nach Cristi unnsers Lieben herrn geburt, viere-

zehenhundert und dornach in dem drey und Sibentzigisten Jarenn.

Or.-Perg. im Koniglichen Hausarchiv. 8 Folien. Die vier Siegel sind vorhm.lden, aber abge-
rissen. Gedruckt bei Gundling a a. O. Anl. PP. ; bei Lentz, Markgr, Brandenburgische Urk. I1. 602.

IX.

Kaiserliche Bestitigung der Achillea. Augsburg, Montag vor
Himmelfahrt [Mai 24.] 1473.

(Aus dem kéniglichen Hausarchive zu Berlin.)

Wir- Friderich von gottes gnaden romischer keyser zu allen czeiten Merer
des reichs, zu Hungern, Dalmacien, Croacien, etc kunig, Herczog zu Osterrich,
zu Steyr, zu Kernnden und zu Krain, herre auff der Windischen march und zu
Portenaw, grafe zu Habspurg, zu Tyrol, zu Phyrt, und zu Kyburg, Marggrave
zu Burgaw und Lantgrave im Elsass. Bekennen und tun kunt offenlich mit dem
briefe, allen den die in sehen oder horen lesen. Wiewol wir von Romischer
keyserlicher wirdikeit, darein uns dan der allmechtig got durch sein gotliche
guttikeit gesaczt hat alezeit geneigt sein, allen unsern und des Reichs under-
tanen unser gnad unb furdrung zu beweisen so sein wir insonderheit mer
embssig den unser gunst und guttat gnediclich mitzuteilen, dic unser und des
reichs vorderste gelidere sein und uns die burde das heilig reiche zuverwesen
mit tragen helffen, und sich darinne getreulich und stettigklich, beweisen und
unverdrossenlich finden lassen. Wann uns nu der hochgeborn Albrecht Marg-
grave zu Brandemburg des heiligen Romischen Reichs Erczkammer, zu Stettin
Pomern, der Cassuben und Wennden Herczoge, Burggrave zu Nuremberg, und
furste zu Rugen, unser licher oheim gevatter und Curfurste furbracht hat einen
versigelten brief, wie Er ein eynung, teilung, ordnung, saczung, und vertrag mit
gunst, wissen, willen und volwort der Hochgeborn Annen Marggrefin zu Brandem-
burg etc. seiner gemahel unser lichen Mumen und furstin, und der Hochgebornen
Johannsen, und Fridrichs seiner eltisten sone, auch Marggraven zu Brandem-
burg, zu Stettin, Pomern, der Cassuben und Wennden Herczogn, Burggraven zu
Nuremberg und Fursten zu Rugen, unsern lieben oheimen und fursten zwuschen
denselben und andern seinen sonen und kinden, die Er yeczo hat und ime von
dem allmechtign got kunffticlich verlihen werden mogen, gemacht, geordent und
gesaczt hat, alles und yedes nach laut desselben briefs, der sich anfahet also:
Wir Albrecht von gottes gnaden Marggrave zu Brandemburg, des heiligen Romi-
schen Reichs Erczkammer und Curfurste zu Stettin, Pomern, der Cassuben und
Wennden Herczoge Burggrave zu Nuremberg und Furste zu Rugen etc. Be-
kennen und tun kunt offenlich mit disem brief vor allermeniclich, die in sehen,
oder horen lesen. Seintmaln wir durch die gnade und zugab des almechtigen
gotes etc. und sich also endet: Geschehen und geben zu Colne an der Sprew,
am mitwoch sant Mathias des heiligen zwelffboten-tag, nach Cristi unsers lieben
herrn geburde, vierczehenhundert, und darnach in dem Dreiundsibenczigistn
jaren. Und uns darauf mit dimiitign fleif gebeten, daz wir als Romischer
keyser solche bemelte eynung, teylung, ordnung, saczung und vertrag mit allen
iren stucken, puncten, artickeln und begreiffungn, wie der obgemelt brief das

alles upd yeglichs inneheldt und auBweiset, zu bestetten, zu bevessten und zu
confirmiren, gnediclich geruchtn; haben wir angeselien seiner lieh fleissig zimlich
bete, auch dabey betrachtet willig, getreu, unverdrossen dinste dic sein vordern
und Er uns und den heilign Reiche offt und dick williclich beweist und getan
ha'ben, der yecztgenant Marggrafe Albrecht teglichs tut und hinfiir in kunfftig
zelt wol tun mag und. §ol. und darumb it wolbedachtem mute und gutem
( . ! yser gnediclich bestettigt, bevestigt und con-
{irmu*t, die obgemeltn einung, teilung, ordnung, saczung und vertrae mit allen
iren stucken, puncten, artickeln und begreifiungn, wie der obrremelct” brief das
alles und yeglichs innhelt und auBweiset, und auch alles das (l;s hernach volget
Nel}llichn solher eynung teylung ordnung und saczung, dic der genant un:er
Oh'ellll und Curfurste Marggrave Albrecht, hinfur bey séinem lebeno oder nach
seimem tode, den got gnediclich enthaltn welle, seine sone oder ire menlich
erben des geslechts, fur und fur tug wurden, oder Ct]iCllf; lehenguter, sloss
stette oder lannde einer dem andern ecingeben, tibergeben oder huld?fren ,werden,
lassen, in allen iren puncten, meynungn und artickeln, als sy von c:vortten Zu
wort-ten begriffen und geschriben steen, und furter under in begriffen und ge-
schriben werden mogen, geleicher weise als Sy in dem brief gené)zlichen gesaczt
wern, oder ob Sy durch recht oder gewonheit hicrinne begriffen sein solten, und
so_l ne solhs an irer versamelten hand, so offt es zu schulden kompt unsche:dlich
sem, und keinen unstatten bringn, sonndern Sy und ibr menlich erben des ge-
slechts, sullen fur und fur nichtzdestmunder mit eynander gesamelt sein, die
huessen, haben, und wo eg zu schulden oder fellen kumbt der fehig sein, und
gebx‘auchn, nach laut der verschreibung und. saczung, die zwuschen irtD gemachdt
s1.nd oder hinfur gemacht werden; auch bestettigen, bevestigen und confirmirn
wir solhs alles und yeglichs von Romischer keyserlicher macht, volkomenheit
fur uns und unser nachkomen ai Reich wissentlich in crafft dif} briefs ercleren,
:::;ieﬂ;ﬁ,] seczen ur.ld l:ve]len auch von volkomenheit keyserlichs gewalts: daz diej
em irem inp ick i i

macht haben sollen, vgrlltéllle)?rﬁzzeiﬁli:;l ﬁngg}tlli(;ll:le;lr'lt 3111?1 Ol?ggme'l tﬁmt’ C};aﬂcjl hund
y lles das, daq 1 i L wilederruiten, au rcc'ter
:ll:sib)n, a S, ‘as awlder von uns, unsern vorfarn und nachkomen am Reiche
gegeben were, oder wurde, dan dasselb alleg und yedes ob es gegeben were oder
wurde, .erclern wiryeczo alsdan und dan als yeczo mit zeitige;) rate der vor-
angeczeigten, un.d vollkomenheit keyserlichen gewalts, in crafft di briefs, crafit-
lo{i upd unpundig. und gebieten daruml allen und yeglichen Curfursten I:‘ursten
g.elsthchen, weltlichen, grafen, freyen, herrn, rittern, knechtn haubtleute; voaten,
viczthumben, pflegern, verwesern, amptleuten, burgermaist:arn 1‘ichter1; then’
burgern und gemeinden, und supgt allen andern unsern und o‘ies Reichs’ under-’
ga}nen }lnd g.etrcu.en, die yeczuf:zeittn sind, in was wiirden adel standes oder wesens
1¢ sein ernnstlich und vesticlich, daz Sy die obgenantn unser oheimen, Cur-

lassen, bey tausend pfund lotigs goldes, unableBlicher pene halb in unser und
unser nachkomen keyserlich camer, und halb den obgenantn unsern oheimen den

Marggraven und iren obgemelten erben zu beczalen, so offt das iiberfarn wurde, -

und darczu bey vermeydung unser und unser nachkomen sweren ungnade und
straffe und nichtsdestmynder, sol dannoch dis unser bestettigung und versamelung
und was hievor begriffen ist, genczlich in crefften bleiben. Mit Urkund dieB
briefs besigelt, mit unsem keyserlichen Maiestat anhangendem Insigel, geben zu
Augspurg am Montag vor dem heilign Auffarttag nach Cristi geburde, Vierc-
zehenhundert und im Dreuundsibenczigistn unser Reiche, des Romischen im Vier-
unddreissigstn, des keyserthumbs im Zweiundczwainczigistn, und des Hungrischen,
im Funffczehenden Jaren.

Or.-Perg. im Konigl. Haus-Archiv zu Berlin mit anhiingenden Siegeln.
In dorso von alter Hand anscheinend des Kanzlisten: Lucas Sniczer. Abgedruckt bei Gund-
ling a. a. 0. Anl. QQ. und in Gercken cod. dipl. Brand. VII Nr. 60,

X.
Viterliche Verordnung des Grafen Karl. I. von Hohenzollern
vom 24, Januar 1575,

(Ungedruckt. Aus dem fiirstlichen Hausarchive zu Sigmaringen.)

Im Namen der allerhailigsten vnzerthailten gottlichen Trifalttigkait. Amen.

Wir Karl, Graue zu HohennZollern, Sigmaringen vnnd Veringen, Herr zue
Haigerloch vnnd Wehrstein, deB Hayligen Romischen Reichs ErbChammerer
KhayBerlicher Mayestatt vond fiirstlicher Durchleichtigkhait ErtzHerzog Ferdi-
nannden zue Ossterreich Rath, vnnd Haubtman der Herrschafft Hochennbergr,
Bekhennen fiir vonB8, vnnsere Erben, vnnd alle vnnsere nachkhommen, dic Wir
alle sambt vond sonnders vestigelich hierzue verpiinden, mit vnnd in crafft
diser vnnser vitterlichen Disposition, Erbainigung, Willen vnd Verordnung, das,
Nachdem zue Lob vnd Ehr Gottes Auch wolfarth vnnd Auffnemmen, vnnsers
ubralten Ehrlichen Heerkhomens, Nammens vand Stammems der Grauenn zu
Zollern Ain ErbAinigung durch den Wolgebornnen Herrn Herrn Eitelfride-
richen’ Grauen zue Hohenzollern deB Heyligen Rémischen Reichs ErbCammerer
vS. KhayBerlicher Mayestatt, Maximilianj, Obristen Gehaimen Rath vnd grofien
Hofmaister, Ritter des Gulden Flif vond Haubtmann der Herrschafft Hochem-
berg etc. vnnseren freundtlichen licben Anherren seeligen Auffgericht, Welche
durch desselben verlassen Sohn Graue Franntz Wolfiganng Graue Joachim vnnd
vnnsers geliiebden Herren vnnd Vatters, Graue Eitel Friderichen Gebissert, Rati-
ficiert, bestettigt vnnd Geschwornn, volgendts durch Graue Christoff Friderichen
AlB Graue Franntz Wolffganngen Sohne Vnnd dann Graue JoB NiclaBen, Als
Graue Toachimen Sonn, Auch vnnB vand vnmser beeder Gebriieder, AlB Graf
Eitel Friderichs des Jimgern Sthnen, Nimblich Eitel Friderichen vond Felix

